
КОМИ РЕСПУБЛИКАЛӦН ОЛАНПАС
Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан ӧткымын юалӧм йылысь 
Примитӧма Коми Республикаса
Каналан Сӧветӧн 




2014 во косму тӧлысь 24 лунӧ
Тайӧ Оланпасыс «Россия Федерацияын кага инӧдлӧн шӧр гарантияяс йылысь» Федеральнӧй оланпас серти (водзӧ — Федеральнӧй оланпас) ладмӧдӧ Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан ӧткымын юалӧм. 

1 статья. Коми Республикаын челядьлысь шойччӧмсӧ да 



дзоньвидзалун бурмӧдӧмсӧ котыртан юкӧнын 



йитӧдъяс ладмӧдан инӧда подув  

Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан юкӧнын йитӧдъяс ладмӧдан инӧда подулӧн лоӧ Россия Федерацияса Оланподув, Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, Коми Республикаса Оланподув, тайӧ Оланпасыс да Коми Республикаын мукӧд нормативнӧй инӧда акт.   
2 статья. Коми Республикаын челядьлысь шойччӧмсӧ да 



дзоньвидзалун бурмӧдӧмсӧ котыртан юрподувъяс

Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртӧмыс подулавсьӧ татшӧм юрподувъяс вылӧ: 
1) челядьлысь шойччӧм да дзоньвидзалун бурмӧдӧм вылӧ инӧдъяссӧ могмӧдӧм; 

2) кага кӧсйӧмъяслӧн верктуй;

3) челядьлысь шойччӧм да дзоньвидзалун бурмӧдӧм могысь аскотырлы отсалӧм;  

4) челядьлысь шойччан да налысь дзоньвидзалун бурмӧдан организацияяс видзӧм да сӧвмӧдӧм; 

5) творческӧй вынйӧр сӧвмӧдӧм, челядьлысь дзоньвидза ногӧн овны кужӧмсӧ лӧсьӧдӧм.

3 статья. Челядьлысь шойччӧмсӧ на налысь дзоньвидзалун 


бурмӧдӧмсӧ котыртӧм   

Федеральнӧй оланпас серти челядьлӧн шойччан да налысь дзоньвидзалун бурмӧдан организацияясӧн лоӧны котыртан-инӧда формаяс вылӧ да налӧн эмбур сикасъяс вылӧ видзӧдтӧг торъя кадӧ уджалысь либӧ во гӧгӧр чӧж уджалысь организацияяс, кодъяслысь шӧр уджсӧ веськӧдӧма челядьлысь шойччӧмсӧ да налысь дзоньвидзалунсӧ могмӧдӧм серти услугаяс збыльмӧдӧм вылӧ (челядьлысь шойччӧмсӧ могмӧдӧм да налысь дзоньвидзалунсӧ бурмӧдан карсайса лагеръяс, челядьлысь дзоньвидзалун бурмӧдан шӧринъяс, базаяс да комплексъяс, челядьлысь дзоньвидзалун бурмӧдан да найӧс велӧдан шӧринъяс, базаяс да комплексъяс, челядьлысь дзоньвидзалун бурмӧдан да найӧс велӧдан шӧринъяс, торъя (профильнӧй) лагеръяс (мортӧс ёнмӧдан да сылысь дзоньвидзалун бурмӧдан да мукӧд лагеръяс), челядьлы санаторнӧй да дзоньвидзалун бурмӧдан лагеръяс да мукӧд организация) да лагеръяс, кутшӧмъясӧс котыртӧма велӧдан организацияясӧн, кодъяс каникулъяс дырйи котыртӧны велӧдчысьяслысь шойччӧмсӧ да дзоньвидзалун бурмӧдӧмсӧ (сутки чӧж либӧ лунын олӧмӧн), а сідзжӧ челядьлы уджалан да шойччан лагеръяс, челядьлы палаточнӧй сяма лагеръяс, челядьлы торъя (профильнӧй) лагеръяс, челядьлы уна сикас тематика нырвизя лагеръяс (дорйысьны велӧдан да спорт лагеръяс, туристическӧй лагеръяс, эколого-биологическӧй лагеръяс, творческӧй лагеръяс, историческӧй да айму пыдди пуктыны да радейтны велӧдан лагеръяс, техническӧй лагеръяс, чужан му туялан да мукӧд лагер),  кутшӧмъясӧс котыртӧма олысьясӧс социальнӧя могмӧдан организацияяс, санаторно-курортнӧй организацияяс, ӧтйӧза организацияяс (ӧтувъяс) да мукӧд организация бердын. 
 4 статья. Коми Республикаын челядьӧс шойччӧдан да налысь 


дзоньвидзалун бурмӧдан юкӧнын челядьлӧн, налӧн 


бать-мамлӧн либӧ мукӧд оланпас серти  




петкӧдлысьяслӧн инӧд 
Коми Республикаын челядьӧс шойччӧдан да налысь дзоньвидзалун бурмӧдан юкӧнын челядьлӧн, налӧн бать-мам либӧ мукӧд оланпаса петкӧдлысьяслӧн эм инӧд: 
1) босьтны Коми Республикаса олӧмӧ пӧртысь власьт органъяссянь,   кутшӧмъяслӧн компетенцияӧ пырӧны челядьлысь шойччӧм да дзоньвидзалун бурмӧдӧмсӧ котыртан юалӧмъяс, а сідзжӧ Коми Республикаса канму учреждениеяссянь, кутшӧмъяс серти индӧм органъясыс збыльмӧдӧны учредительлысь могъяссӧ да уджмогъяссӧ, челядьӧс шойччӧдан да налысь дзоньвидзалун бурмӧдан инфраструктура йылысь юӧр, кутшӧм эм;

2) бӧрйыны, кыдзи кагалы шойччыны, культурнӧя сӧвмыны, сылысь дзоньвидзалунсӧ бурмӧдны да сійӧс кыдзи торъя мортӧс сӧвмӧдны; 

3) вӧдитчыны челядьӧс шойччӧдан да налысь дзоньвидзалун бурмӧдан организацияяслӧн услугаясӧн; 

4) збыльмӧдны мукӧд инӧд, кутшӧмъясӧс пасйӧма Россия Федерацияса оланпастэчасӧн да Коми Республикаса оланпастэчасӧн.
5 статья. Коми Республикаын челядьлысь шойччӧмсӧ да 



налысь дзоньвидзалун бурмӧдӧмсӧ котыртӧмын 



канмусянь отсӧг сетан шӧр формаяс

Коми Республикаын челядьӧс шойччӧдан да налысь дзоньвидзалун бурмӧдан организацияяслы канмусянь отсӧг сетан шӧр формаясӧн лоӧны: 
1) челядьлысь шойччӧмсӧ да дзоньвидзалун бурмӧдӧмсӧ котыртӧм вылӧ веськӧдӧм мероприятиеяс сьӧмӧн могмӧдӧм;  

2) юӧрӧн да методика боксянь могмӧдӧм; 

3) кадрӧвӧя могмӧдӧмлы отсалӧм;

4) материально-техническӧй базасӧ видзӧмлы да сӧвмӧдӧмлы отсалӧм.

6 статья. Коми Республикаын челядьлысь шойччӧмсӧ да 



дзоньвидзалун бурмӧдӧмсӧ котыртан юкӧнын Коми 


Республикаса Каналан Сӧветлӧн уджмогъяс 
Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан юкӧнын Коми Республикаса Каналан Сӧветлӧн уджмогъясӧ пырӧны:
1) челядьӧс шойччӧдан да налысь дзоньвидзалун бурмӧдан юкӧнын Коми Республикаса оланпасъяс да Коми Республикаса мукӧд нормативнӧй инӧда акт примитӧм;

2) челядьлысь шойччӧм да дзоньвидзалун бурмӧдан юкӧнын Коми Республикаса оланпасъясӧ кутчысьӧм да олӧмӧ пӧртӧм бӧрся видзӧдӧм;

3) мукӧд уджмог, мый Россия Федерацияса оланпастэчас серти пырӧны Россия Федерацияса субъектъяслӧн канму власьт оланпас пыртан (бӧръян) органъяслӧн уджмогъясӧ.

7 статья. Коми Республикаын челядьлысь шойччӧмсӧ да 



дзоньвидзалун бурмӧдӧмсӧ котыртан юкӧнын Коми 


Республикаса Веськӧдлан котырлӧн уджмогъяс
1. Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан юкӧнын Коми Республикаса Веськӧдлан котырлӧн уджмогъясӧ пырӧны:
1) челядьлысь шойччӧмсӧ да дзоньвидзалун бурмӧдӧмсӧ котыртӧм да могмӧдӧм (каникулъяс дырйи челядьлысь шойччӧмсӧ котыртӧм кындзи);

2) Коми Республикаса республиканскӧй сьӧмкуд рӧскод, мый урчитӧма челядьлысь шойччӧм да дзоньвидзалун бурмӧдӧм серти мероприятиеяс збыльмӧдӧм вылӧ, сьӧмӧн могмӧдан пӧрадок урчитӧм;

3) челядьӧс шойччӧдан да дзоньвидзалун бурмӧдан социальнӧй инфраструктура артмӧдӧм вылӧ веськӧдӧм Коми Республикаса канму уджтасъяс вынсьӧдӧм;

4) челядьлысь шойччӧмсӧ да дзоньвидзалун бурмӧдӧмсӧ юӧрӧн да методика боксянь могмӧдӧм; 

5) Коми Республикаын челядьӧс шойччӧдан да налысь дзоньвидзалун бурмӧдан организацияяслысь реестр нуӧдӧм;

6) челядьӧс шойччӧдан да налысь дзоньвидзалун бурмӧдан условиеяс серти услугаяслӧн ногтуй, мый сетӧны челядьӧс шойччӧдан да налысь дзоньвидзалун бурмӧдан организацияяс, налӧн уджлӧн окталун серти мониторинг нуӧдӧм;

7) Россия Федерацияса оланпастэчас да Коми Республикаса оланпастэчас серти мукӧд уджмог збыльмӧдӧм.

2. Челядьлысь шойччӧмсӧ да дзоньвидзалун бурмӧдӧмсӧ котыртан юкӧнын Коми Республикаса Веськӧдлан котырлысь уджмогъяс, кутшӧмъясӧс индӧма тайӧ статьялӧн 1 юкӧнса 1, 4-7 пунктъясын, збыльмӧдсьӧны Коми Республикаса Веськӧдлан котырӧн асшӧрысь либӧ сыӧн уполномочитӧм Коми Республикаса олӧмӧ пӧртысь власьт органъясӧн.
 8 статья. Коми Республикаын челядьлысь шойччӧм да 



дзоньвидзалун бурмӧдӧмсӧ котыртан юкӧнын Коми 


Республикаса олӧмӧ пӧртысь власьт органъяслысь 


уджсӧ координируйтӧм 
Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан юкӧнын Коми Республикаса олӧмӧ пӧртысь власьт органъяслысь уджсӧ координируйтӧм могысь Коми Республикаса Веськӧдлан котыр лӧсьӧдӧ пыр уджалысь ведомствокостса координационнӧй сӧвет, мый йылысь положениесӧ да сэтчӧ пырысьяссӧ вынсьӧдӧны Коми Республикаса Веськӧдлан котыр. 
9 статья. Тайӧ Оланпас збыльмӧдӧмӧн йитчӧм рӧскод сьӧмӧн 


могмӧдӧм 

Тайӧ Оланпас збыльмӧдӧмӧн йитчӧм рӧскод сьӧмӧн могмӧдӧны  лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ да сы мындаын. 
10 статья. Тайӧ Оланпас торкӧмысь кывкутӧм
Тайӧ Оланпас торкӧмысь мыжа йӧз кывкутӧны Коми Республикаса оланпастэчас серти. 

11 статья. Тайӧ Оланпас вынсялӧм
1. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдасны тайӧ Оланпас збыльмӧдӧмсӧ.

Коми Республикаса Юралысьлысь 

могъяс недыр олӧмӧ пӧртысь 




В.М. Гайзер

Сыктывкар

2014 вося ода-кора тӧлысь 8 лун
59-РЗ №
Матвеева Л. - 6576 пас. 

